Տեղեկանք
 «Եվրասիական տնտեսական միության մասին» 2014 թվականի մայիսի 29-ի պայմանագրում՝ ֆիզիկական անձանց իրացվող ապրանքների էլեկտրոնային առևտրի իրականացման ժամանակ անուղղակի հարկերի գանձման կարգի սահմանման մասով փոփոխություններ կատարելու մասին» արձանագրության ստորգրման նպատակահարմարության վերաբերյալ


[bookmark: _GoBack]Եվրասիական տնտեսական միության շրջանակներում համագործակցության կարևորագույն ուղղություններից է հարկային քաղաքականության և վարչարարության ոլորտներում համագործակցությունը: Վերջինիս շրջանակներում իրականացվում է անդամ պետությունների միջև էլեկտրոնային առևտրի դեպքում ֆիզիկական անձանց իրացվող ապրանքների՝ անուղղակի հարկերի գանձման կարգի մասով միասնական քաղաքականության մշակումը, ինչը ենթադրում է ԵԱՏՄ անդամ պետությունների միջև էլեկտրոնային առևտրի հարկման միասնական մոտեցումների կիրառում:
Այս առումով, «Եվրասիական տնտեսական միության մասին» 2014 թվականի մայիսի 29-ի պայմանագրում՝ ֆիզիկական անձանց իրացվող ապրանքների էլեկտրոնային առևտրի իրականացման ժամանակ անուղղակի հարկերի գանձման կարգի սահմանման մասով փոփոխություններ կատարելու մասին» արձանագրության նախագծով կարգավորվում են ԵԱՏՄ շրջանակներում էլեկտրոնային առևտրի դեպքում ֆիզիկական անձանց ապրանքներ իրացնելիս  ԱԱՀ-ի հաշվարկման և վճարման հետ կապված հարաբերությունները: Նախագծով մասնավորապես առաջարկվում է՝
1) սահմանել «ապրանքների փոխադարձ  էլեկտրոնային առևտուր», «առևտրի էլեկտրոնային հարթակ», «առևտրի էլեկտրոնային հարթակի օպերատոր», «վաճառող» հասկացությունները,
2) ԱԱՀ-ով հարկման առումով էլեկտրոնային առևտրի շրջանակում ապրանքների իրացման վայր ճանաչել այն անդամ պետության տարածքը, որտեղ ապրանքների փոխադրման (առաքման) ավարտի պահին ապրանքները հանձնվում են անհատ ձեռնարկատեր չհանդիսացող ֆիզիկական անձին,
3) սահմանել, որ անդամ պետությունում, որի տարածքը համարվել է ապրանքների իրացման վայր, ԱԱՀ վճարելու նպատակով հարկ վճարողը ենթակա է հաշվառման՝ օգտագործելով հարկային մարմնի ինտերնետ հարթակում տեղադրված ծրագրային գործիքները կամ թղթային եղանակով փոստով գրություն-հավաստում ուղարկելու միջոցով, եթե դա նախատեսված է անդամ պետության օրենսդրությամբ,
4) սահմանել, որ էլեկտրոնային առևտրի շրջանակում ֆիզիկական անձանց ապրանքներ իրացնող հարկ վճարողների կողմից ԱԱՀ-ի հարկման բազան, հաշվարկների ներկայացման և հարկի վճարման ժամկետները որոշվում են այն անդամ պետության օրենսդրությամբ, որի տարածքը համարվում է ապրանքների իրացման վայր,
5) սահմանել էլեկտրոնային առևտրի շրջանակում հարկման բազայի որոշման պահը (ամսաթիվը), ապրանքների վերադարձի դեպքում հարկման բազայի ճշգրտման, ինչպես նաև  արտարժույթով արտահայտված ապրանքների արժեքի վերահաշվարկման կարգը:
Հաշվի առնելով վերոգրյալը, ինչպես նաև այն, որ նման կարգավորումների նախատեսումը ԵԱՏՄ անդամ պետություններին հնարավորություն կընձեռի կիրառել էլեկտրոնային առևտրի հարկման միասնական մոտեցումներ՝ հայտնում ենք, որ վերոնշյալ արձանագրության ստորագրումը համարում ենք նպատակահարմար:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագծի ընդունման անհրաժեշտությունը ներկա պահին գործող ռազմավարական փաստաթղթերով ամրագրված ռազմավարական նպատակադրումների հետ ուղիղ առնչություն չունի: Միաժամանակ, դրանով նախատեսվող կարգավորումները նպատակ ունեն ԵԱՏՄ շրջանակներում կիրառել էլեկտրոնային առևտրի հարկման միասնական մոտեցումներ, որոնք ներկայումս ամրագրված են Հայաստանի Հանրապետության հարկային օրենսգրքով:
Ֆինանսների նախարարություն
